112 & > RE = ﬁ%%}’w LA %FPE [T LT R E4 %2 %i 3 50
Mihalan

Haza ca tasa’ qanigan minsanavan ni, mipapagai ca bungu nak, tanquza
ca tamatina nak,musu ca tama maunding i lali, matas lakun munhan matain
tu ising pasadu ising.

Tupaca ising tu asa pazauzan na mahiav mincial, niak asa pacuac,
musuka san luluag, tupa ca tina nak tu, maktu luhaz mau iu? tupa ca ising tu,
asa sadudua ca. mutan ni azam mulumag. haza tau ganing singaun ni iu, ni
tala minisnis ca mapaqgaic, buntu amain mumukta, aminu sanutak ca
sinkaun, bubuntu amin musasaksak tu tasanavan. Macanpu sala ca
madadangaz, tupaca qudasnauaz tu asa dasun pacuac han ising. malavi ca
qudasnauaz mapa ising.nanu azak mapising sala pacuzan. Madamu tina ca
bantaz i nak, santangitangi azak tupatu, niazk pacuac niazk pacuac. Mahau
tuku ca qudasnauaz madamu imanak, cia tina nak ca madamu hubun nak,
kanagtungan ising macuzan.

Mudan ni azam han lumag, mauni tusa ganing tu iu a, maukna azak
mipapaqgai, sanbu mugnang munhain ising bakinsa, haca mapusan

ganing ihan ising masabak, mananau tin micial ca halan. muhan ni sipulan,

dupaca tataqu tu asa pa-ani isunun i ngulus, maupa na mapising pihalan i
duma masisipul.

Mihalang haip, macabit saia ca isang, buntu mamasi, nitu maktu maun
manambugq tu paav, nitu maktu quud is manambug tu danum. lagai mas-an
ganing ni maqtu munhan sipulan masipul, na asa muzugas mapatas is ican
mai tu intaqus tataqu, susuc naqu sala ca isang.dupaca qudasnauaz na tu, asa
danga kalinga ising tu mahiav pacauz, na nitu minsugsugbun ca halan.
Tupaca tataqu tu, asa sadudu in-anak tu hubun, maca haza ca nitu macial
tangaun, asa musu basadu ising, na mahiav musu micail.

Tinuba ca tataqu gabas tu, “ Matamasa ca hubun, na anian cui. ” anaqa
asa madaidac inanak hubun, na matamasa ca hubun, na maktu manaskal

migqumic.

